
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দ্বিতীয় অধ্যায়
সৈন্যগণের প্রতি সম্বোধন
আলেকজান্দার এই রাজপুত্রের সহিত দুই দিবস অতিবাহিত করিয়া, তৃতীয় দিনে নদী উত্তীর্ণ হইতে ইচ্ছুক হইলেন। নদীর অত্যধিক বিস্তৃতি ও নদীপথ পৰ্ব্বতপূর্ণ বলিয়া ইহা অতিক্রম করা দুঃসাধ্য ছিল। জ্ঞাতব্য বিষয় সম্বন্ধে ফিগিয়াসকে জিজ্ঞাসা করিয়া তিনি নিম্নলিখিত বিবরণ অবগত হইলেন। নদীর অপর তীরে বিস্তীর্ণ মরুভূমি (১) পার হইতে দ্বাদশ দিবস লাগিবে। তৎপরে ভারতবর্ষের সৰ্ব্বাপেক্ষা বৃহতী নদী গঙ্গা-গঙ্গার অপরপারে গাঙ্গারিডী ও প্ৰাসিয়াই (২) নামক দুইটী জাতির বাস। ইহাদের অধিপতি আক্ৰমিক (৩) দেশরক্ষার্থ বিংশতি সহস্ৰ অশ্বারোহী ও তুল্যসংখ্যক পদাতিক ব্যতীত দ্বিসহস্র রথ ও তিন সহস্ৰ সাদী সৈন্য রক্ষা করিতেন ; ঐ সাব্দী সৈন্যই সর্বাপেক্ষা ভয়ানক ছিল।
আলেকজান্দার এই সংবাদগুলি অবিশ্বাস্য মনে করিয়াছিলেন এবং তজ্জন্য র্তাহার সমভিব্যাহারী পোরদকে ঐ সকল বৃত্তান্ত বিশ্বাসযোগ্য কি না জিজ্ঞাসা করিলেন। পোরস্য আলেকজান্দারকে জ্ঞাত করিলেন যে, ঐ জাতি ও রাজ্যের শক্তি সংক্রান্ত সংবাদ
(১) এই মরুভূমি পূর্ব পশ্চিমে প্রায় চারিশত মাইল। (২) অতিরিক্ত পাদটীকা দ্রষ্টব্য। (७) प्रशिपब्रन् छविशिऊ सांलांभिन् (Xandrames ) श्ठ bल९९३ नाम
অনুমিত হইয়াছে।

		 এই পাতা শেষ সম্পাদিত হয়েছে ১৪:৩১টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

